
TNB, PTP jalin kerjasama pacu
penggunaan tenaga hijau

Oleh ZAKKINA WATI

AHMAD TARMIZI
zakkina tarmizi@mediamulia. com.my

KUALA LUMPUR: Tenaga Na-
sional Berhad (TNB) menjalin-
kan kerjasama strategik dengan
Pelabuhan Tanjung Pelepas
(PTP), ahli Kumpulan MMC,
bagi mempercepat agenda pen-
yahkarbonan negara menerusi
penggunaan tenaga boleh ba-
haru yang lebih meluas.

Menerusi  kerjasama  di
bawah program Tarif Elektrik
Hijau (GET), PTP melanggan
16,000 blok GET bersamaan 16
gigawatt-jam (GWj) tenaga hijau
diperakui setiap bulan bagi tem-
poh Mei 2026 hingga Disember
2027.

Langkah itu menjadikan PTP
pelanggan GET terbesar dalam
kalangan pelabuhan di Malaysia
setakat ini, selain membolehkan
pelabuhan berkenaan beralih
kepada penggunaan 100 peratus
tenaga boleh baharu bagi beka-
lan elektriknya. 1

Presiden merangkap Ketua
Pegawai Eksekutif TNB, Da-
tuk Seri Ir. Ts. Shamsul Ahmad
berkata, syarikat itu komited
memperluas akses perniagaan
kepada penyelesaian tenaga
boleh baharu bagi menyokong
matlamat alam sekitar dan daya
saing jangka panjang.

Katanya, kerjasama itu men-
jadi pemangkin kepada perali-
han tenaga dalam sektor mar-
itim dan logistik, khususnya
bagi menyokong usaha Malay-

KAMAL Ariffin (kiri) menyerahkan simbolik sijil langganan GET kepada
Mark Hardiman disaksikan oleh Shamsul Ahmad (tengah) di Kuala
Lumpur, semalam.

sia mencapai sasaran pelepasan
sifar bersih menjelang 2050
seperti digariskan dalam Pelan
Hala Tuju Peralihan Tenaga Ne-
gara.

“Komitmen ini menunjuk-
kan bagaimana perniagaan di
Malaysia dapat memainkan per-
anan bermakna dalam memacu
peralihan tenaga negara, di
samping memperkukuh daya
saing sektor ekonomi utama,”
katanya dalam kenyataan.

Penyerahan simbolik sijil
langganan GET disempurnakan
Ketua Pegawai Retail TNB, Da-
tuk Ir. Kamal Arifin A. Rahman
kepada Ketua Pegawai Eksekutif
PTP, Mark Hardiman di Kuala

Lumpur, semalam.

Sementara itu, Mark berkata,
langganan GET bukan sekadar
perjanjian kontrak, sebaliknya
mencerminkan komitmen syari-
kat untuk menerajui usaha ke-
mampanan dalam sektor mar-
itim.

Menurutnya, pengintegra-
sian GET dalam operasi PTP
mempercepat peralihan kepada
tenaga boleh baharu dan men-
jadi langkah penting ke arah
mencapai sasaran pengurangan
karbon menjelang 2030.

“Inisiatif itu membuktikan
kecemerlangan operasi dan
tanggungjawab terhadap alam
sekitar boleh bergerak seiring

sebagai pemacu pertumbuhan
serta daya tahan perniagaan
dalam persekitaran global yang
sentiasa berubah.

“Penyertaan dalam program
GET membolehkan PTP me-
nyokong secara langsung per-
tumbuhan penjanaan tenaga
boleh baharu di Malaysia, sekali
gus memastikan operasi termi-
nal kami yang berskala besar
menggunakan sumber tenaga
yang lebih bersih dan hijau,” ka-
tanya.

Kerjasama tersebut mengga-
bungkan akses kepada tenaga
boleh baharu yang diperakui
menerusi TNB dengan komit-
men PTP untuk mengurangkan
pelepasan karbon, sekali gus
menyokong usaha mencapai
sasaran kemampanan negara.

Program GET membolehkan
pelanggan TNB menggunakan
tenaga boleh baharu yang diper-
akui dengan membayar tarif
asas elektrik bersama premium
hijau berperingkat.

Pelanggan turut menerima
Sijil Tenaga Boleh Baharu Ma-
laysia (mREC) setiap tahun ber-
dasarkan langganan masing-
masing.

Menerusi penyertaan itu,
PTP menyasarkan pengurangan
pelepasan karbon sebanyak 45
peratus menjelang 2030 sebe-
lum mencapai pelepasan sifar
bersih pada 2050.

Penyertaan berkenaan turut
memperkukuh kedudukan PTP
sebagai hab pemindahan mua-
tan global yang mampan.

